Menyang kontèn

	
		
			
				

	
	

Menu utama
	
	


				
		

	
	Menu utama

	lih menyang wilah sisih
	dhelikaké



	

	
		Navigasi ꦤꦥ꦳ꦶꦒꦱꦶ
	

	
		
			Pendhapa
	Angkringan
	Owahan anyar
	Kaca anyar
	Kaca samubarang
	Pitulung
	Bak wedhi
	Nyumbang dana


		
	




	
	



				


	




		
			

	[image: ]
	
		[image: Wikisumber]
	


		

		
			

	

Golèk ꦒꦺꦴꦭꦺꦏ꧀
	
	
		
			
				
					
						
						
					

					
				

				Golèk
			

		

	




			
	
	

	
		
		

		
	




	

	
		
		

		
	




	
		
		
	
	

	
		
		

		
	




	

	
		
			Gawé akun

	Mlebu log



		
	




	

	

	
	

Piranti pribadi
	
	


		

	
		
			 Gawé akun
	 Mlebu log


		
	





	
		Kaca pambesut kang metu log sinaoni candhaké
	

	
		
			Pasumbang
	Parembugan


		
	




	
	






		

	



	
		
			


		

		
			
		
			
				
				
				

		
		

	



		
			
				
					Kaca:Kajawen 01 1928-01-04.pdf/20

							

	
	

Tambah basa
	
	

		
			
			

			

		


	




				
					
						
							
								

	
		
			Kaca sadurungé
	Kaca
	Parembugan
	Gambar
	Indhèks


		
	




								

	
	Jawa
	
	


					

	
		
		

		
	




				
	




							
						

						
							
								

	
		
			Waca
	Besut sumber
	Deleng sajarah


		
	




							
				
							
								

	
	Piranti
	
	


									
						

	
	Piranti

	lih menyang wilah sisih
	dhelikaké



	

	
		Laku
	

	
		
			Waca
	Besut sumber
	Deleng sajarah


		
	





	
		Umum
	

	
		
			Pranala mréné
	Owahan magepokan
	Unggah berkas
	Kaca mirunggan
	Pranala permanèn
	Katerangan kaca
	Nyitir kaca iki
	URL cekak
	Undhuh kodhe QR


		
	





	
		Cithak/èspor
	

	
		
			Vèrsi cithak
	Undhuh EPUB
	Undhuh MOBI
	Undhuh PDF
	Format liyané


		
	







									

				
	




							
						

					

				

				
					
						
							
				
							

		
						
						
					

				

				
					
							
		


						Saka Wikisumber

					

					


					
					
					Kaca iki wis dikorèksi
ꦔꦺꦴꦚ꧀ꦕꦠ꧀ꦠꦶꦧꦼꦧꦪ꧉ꦥꦚꦺꦴꦁꦏ꧀ꦭꦁꦔꦶꦁꦏꦥꦭ꧀ꦏꦸꦭꦧꦺꦴꦠꦼꦤ꧀ꦏꦺꦤ꧀ꦢꦼꦭ꧀ꦏꦺꦤ꧀ꦢꦼꦭ꧀꧈ꦲꦔ꧀ꦭꦁꦏꦸꦁꦔꦶꦩꦂꦒꦶꦲꦶꦁꦏꦁꦲꦚ꧀ꦗꦸꦊꦒ꧀ꦱꦔꦼꦠ꧀꧉ꦏꦸꦭꦲꦺꦔꦼꦠ꧀꧈ꦧꦶꦭꦶꦃꦏꦭꦱꦩꦤ꧀ꦠꦼꦤ꧀ꦥꦼꦠꦼꦁꦱꦂꦠꦏꦥꦶꦉꦁꦱ꧀ꦮꦫꦤꦶꦥꦸꦤ꧀ꦱꦶꦔꦥꦠꦶꦁꦒꦊꦫꦺꦴ꧈ꦏꦗꦮꦶꦥꦸꦤꦶꦏꦏꦸꦭꦲꦺꦔꦼꦠ꧀ꦲꦸꦒꦶꦮꦺꦴꦤ꧀ꦠꦼꦤ꧀ꦱꦶꦔꦱꦠꦸꦁꦒꦭ꧀ꦲꦤꦸꦧꦿꦸꦏ꧀ꦏꦥꦭ꧀ꦏꦸꦭ꧈ꦱꦂꦠꦏꦸꦭꦩꦶꦉꦁꦲꦁꦒꦺꦤ꧀ꦤꦶꦥꦸꦤ꧀ꦧꦼꦏꦺꦂꦧꦼꦏꦺꦂ꧈ꦱ꧀ꦮꦫꦤꦶꦥꦸꦤ꧀ꦩꦼꦩꦼꦭꦱ꧀꧉ꦱꦱꦩ꧀ꦥꦸꦤ꧀ꦤꦶꦥꦸꦤ꧀ꦥꦸꦤꦶꦏꦏꦸꦭꦧꦺꦴꦠꦼꦤ꧀ꦲꦺꦔꦼꦠ꧀ꦩꦭꦶꦃ꧉ꦱꦸꦩꦼꦉꦥ꧀ꦱꦸꦩꦼꦉꦥ꧀꧈ꦏꦸꦭꦱꦩ꧀ꦥꦸꦤ꧀ꦮꦺꦴꦤ꧀ꦠꦼꦤ꧀ꦲꦶꦁꦱꦊꦧꦼꦠ꧀ꦠꦶꦁꦥꦠꦩꦤ꧀ꦤꦤ꧀ꦤꦶꦁꦒꦿꦶꦪꦲꦶꦁꦏꦁꦱꦲꦼ꧈ꦲꦶꦁꦏꦁꦢꦶꦥꦸꦤ꧀ꦲꦼꦁꦒꦺꦤ꧀ꦤꦶꦢꦼꦤꦶꦁꦠꦶꦪꦁꦲꦺꦱ꧀ꦠꦿꦶꦱꦮꦠꦮꦶꦱ꧀꧈ꦠꦶꦠꦶꦪꦁꦮꦲꦸꦱꦩꦶꦲꦺꦤ꧀ꦢꦃꦲꦺꦤ꧀ꦢꦃꦫꦸꦥꦶꦤꦶꦥꦸꦤ꧀꧉ꦱꦏꦶꦁꦥꦤ꧀ꦢꦸꦒꦶꦏꦸꦭꦠꦸꦫꦸꦤꦶꦁꦧꦺꦴꦁꦱꦲꦧꦼꦱ꧀ꦱꦶ꧉

꧋ꦠꦸꦮꦤ꧀ꦥꦿꦺꦴꦥꦼꦱꦺꦴꦂ꧇ ꦧꦺꦴꦏ꧀ꦩꦤꦮꦲꦶꦪꦱꦭꦃꦱꦮꦶꦗꦶꦤꦶꦁꦧꦺꦴꦁꦱꦆꦱꦿꦲꦶꦭ꧀ꦏꦁꦲꦢꦸꦢꦸꦤꦸꦁꦲꦶꦁꦏꦺꦴꦤꦺꦴ꧉

꧋ꦲꦁꦒꦺꦤ꧀ꦤꦶꦥꦸꦤ꧀ꦮꦶꦕꦤ꧀ꦠꦼꦤ꧀ꦠꦸꦮꦤ꧀ꦥꦿꦺꦴꦥꦼꦱꦺꦴꦂꦩꦏꦠꦼꦤ꧀ꦥꦸꦤꦶꦏꦱꦼꦩꦸꦤꦶꦥꦸꦤ꧀ꦏꦭꦶꦪꦤ꧀ꦲꦔꦼꦫꦁꦲꦺꦫꦁꦱꦂꦮꦶꦲꦸꦢꦸꦢ꧀ꦥꦶꦥꦤꦶꦥꦸꦤ꧀꧉ꦏꦸꦭꦩꦁꦱꦸꦭ꧀ꦭꦶ꧇ꦧꦺꦴꦏ꧀ꦩꦤꦮꦧꦼꦤꦼꦂꦏꦪꦥꦔꦤ꧀ꦢꦶꦏꦩꦸꦲꦶꦏꦸ꧈ꦧꦼꦱꦸꦏ꧀ꦢꦏ꧀ꦠꦼꦫꦁꦔꦏꦼꦏꦁꦭꦸꦮꦶꦃꦕꦼꦛ꧉

꧋ꦏꦸꦭꦤꦸꦤ꧀ꦠꦼꦤ꧀ꦲꦔ꧀ꦭꦗꦼꦁꦔꦏꦼꦤ꧀ꦕꦫꦶꦪꦺꦴꦱ꧀ꦏꦸꦭꦠꦶꦠꦶꦪꦁꦲꦶꦁꦏꦁꦩꦼꦭꦱ꧀ꦱꦶꦮꦲꦸꦧꦁꦱ Abati꧉ꦏꦶꦛꦲꦶꦁꦏꦁꦢꦶꦥꦸꦤ꧀ꦢꦸꦤꦸꦁꦔꦶꦏꦮꦱ꧀ꦠꦤ꧀ꦤꦤ꧀ Mur꧉ꦠꦶꦠꦶꦪꦁꦮꦲꦸꦱꦩꦶꦕꦫꦶꦪꦺꦴꦱ꧀꧈ꦠꦸꦫꦸꦤ꧀ꦤꦶꦥꦸꦤ꧀ꦧꦺꦴꦁꦱꦲꦧꦼꦱ꧀ꦱꦶꦭꦤ꧀ꦧꦺꦴꦁꦱꦪꦲꦸꦢꦶ꧉ꦮꦠꦮꦶꦱ꧀ꦱꦏꦮꦤ꧀ꦲꦸꦠꦮꦶꦒꦁꦱꦭ꧀ꦲꦠꦸꦱ꧀ꦠꦲꦸꦤ꧀ꦲꦶꦁꦏꦁꦏꦥꦼꦁꦏꦼꦂꦏꦠꦸꦤ꧀ꦝꦸꦁꦱꦏꦶꦁꦤꦒꦫꦶꦤꦶꦥꦸꦤ꧀꧈ꦤꦸꦤ꧀ꦠꦼꦤ꧀ꦩꦁꦒꦺꦤ꧀ꦲꦶꦁ Mur ꦥꦸꦤꦶꦏ꧉ꦫꦸꦥꦶꦤꦶꦥꦸꦤ꧀ꦲꦶꦁꦒꦶꦃꦩꦺꦩ꧀ꦥꦼꦂꦠꦶꦪꦁꦪꦲꦸꦢꦶ꧈ꦩꦏꦠꦼꦤ꧀ꦲꦸꦒꦶꦲꦒꦩꦶꦤꦶꦥꦸꦤ꧀ꦲꦶꦁꦒꦶꦃꦩꦺꦩ꧀ꦥꦼꦂꦲꦒꦩꦶꦪꦲꦸꦢꦶ꧉ꦧꦺꦴꦁꦱ Abati ꦥꦸꦤꦶꦏꦫꦒꦶꦱꦲꦼꦧꦼꦧꦸꦢꦺꦤ꧀ꦤꦶꦥꦸꦤ꧀ꦱꦂꦠꦥꦶꦤ꧀ꦠꦼꦂ꧈ꦲꦤꦔꦶꦁꦲꦶꦁꦱꦫꦺꦃꦤꦼꦠꦤ꧀ꦱꦃꦗꦺꦴꦗꦺꦴꦝꦺꦴꦮꦤ꧀ꦏꦭꦶꦪꦤ꧀ꦧꦺꦴꦁꦱꦤꦶꦥꦸꦤ꧀ꦥꦶꦪꦩ꧀ꦧꦏ꧀꧈ꦏꦮꦺꦴꦤ꧀ꦠꦼꦤ꧀ꦤꦤ꧀ꦤꦶꦥꦸꦤ꧀ꦢꦢꦺꦴꦱ꧀ꦩꦸꦤ꧀ꦢꦸꦂꦱꦔꦼꦠ꧀꧈ꦕꦕꦃꦗꦶꦮꦤꦶꦥꦸꦤ꧀ꦱꦁꦱꦪꦭꦩꦶꦱꦁꦱꦪꦱꦸꦢ꧉ꦮꦠꦮꦶꦱ꧀ꦠꦶꦒꦲꦸꦠꦮꦶꦏꦮꦤ꧀ꦠꦸꦫꦸꦤ꧀ꦤꦤ꧀ꦏꦥꦼꦁꦏꦼꦂꦧꦺꦴꦁꦱ Abati ꦮꦲꦸꦠꦏ꧀ꦱꦶꦃꦱꦒꦼꦢ꧀ꦔꦮꦺꦴꦤ꧀ꦠꦼꦤ꧀ꦤꦏꦼꦤ꧀ꦥꦿꦗꦸꦫꦶꦠ꧀ꦏꦭꦶꦃꦢꦱꦲꦺꦮꦸ꧈ꦱꦥꦸꦤꦶꦏꦤꦩꦸꦁꦏꦤ꧀ꦠꦸꦤ꧀ꦱꦔꦁꦲꦺꦮꦸ꧉ꦧꦺꦴꦁꦱ Abati ꦥꦸꦤꦶꦏꦠꦤ꧀ꦱꦃꦲꦗꦿꦶꦃꦝꦠꦼꦁꦩꦼꦁꦱꦃꦲꦶꦥꦸꦤ꧀ꦧꦸꦧꦸꦪꦸꦠ꧀ꦠꦤ꧀꧈ꦲꦶꦁꦒꦶꦃꦥꦸꦤꦶꦏꦧꦁꦱ Fung ꦏꦱꦼꦧꦸꦠ꧀ꦲꦶꦁꦔꦶꦁꦒꦶꦭ꧀꧈ꦲꦶꦁꦏꦁꦤꦒꦫꦶꦤꦶꦥꦸꦤ꧀ꦢꦸꦩꦸꦤꦸꦁꦲꦶꦁꦱꦏꦸꦧꦼꦁꦔꦶꦁꦠꦤꦃꦥꦉꦢꦺꦤ꧀ Mur꧈ꦲꦮꦶꦠ꧀ Mur ꦥꦸꦤꦶꦏꦲꦶꦁꦏꦁꦱꦸꦮꦲꦸꦒꦝꦃꦲꦤ꧀ꦤꦶꦥꦸꦤ꧀ꦭꦸꦭꦸꦲꦸꦂꦫꦶꦁꦧꦺꦴꦁꦱ Fung꧉

꧋ꦏꦥ꧀ꦠꦶꦤ꧀ Orme꧇ ꦱꦩꦶꦤꦶꦥꦸꦤ꧀ꦯꦼꦥꦚꦺꦴꦭ꧀ꦏꦭꦶꦲꦤ꧀ꦒꦶꦨꦿꦭ꧀ꦠꦂ꧉ꦏꦸꦭꦩꦁꦱꦸꦭ꧀ꦭꦶ꧇ꦲꦤꦔꦶꦁꦏꦮꦺꦴꦤ꧀ꦠꦼꦤ꧀ꦤꦤ꧀ꦤꦶꦥꦸꦤ꧀ꦧꦼꦢ꧈ꦲꦮꦶꦠ꧀ꦧꦺꦴꦁꦱ Abati ꦲꦶꦁꦏꦁꦲꦔꦼꦧꦿꦺꦴꦏ꧀ꦏꦶꦒꦶꦨꦿꦭ꧀ꦠꦂꦲꦶꦁꦄꦦꦿꦶꦏꦃꦠꦼꦔꦃꦥꦸꦤꦶꦏꦱꦩ꧀ꦥꦸꦤ꧀ꦩꦸꦤ꧀ꦢꦸꦂꦱꦔꦼꦠ꧀ꦏꦮꦺꦴꦤ꧀ꦠꦼꦤ꧀ꦤꦤ꧀ꦤꦶꦥꦸꦤ꧀꧉ꦤꦔꦶꦁꦧꦺꦴꦁꦱ Fung ꦲꦶꦁꦏꦁꦏꦮꦺꦴꦤ꧀ꦠꦼꦤ꧀ꦤꦤ꧀ꦤꦶꦥꦸꦤ꧀ꦱꦩꦶꦏꦭꦶꦪꦤ꧀ꦧꦺꦴꦁꦱꦯꦼꦥꦚꦺꦴꦭ꧀꧈ꦱꦩꦶꦏꦶꦪꦠ꧀ꦏꦶꦪꦠ꧀ꦱꦂꦠꦏꦼꦤ꧀ꦢꦼꦭ꧀꧉

꧋ꦠꦸꦮꦤ꧀ꦥꦿꦺꦴꦥꦼꦱꦺꦴꦂ꧇ ꦏꦥꦿꦶꦪꦼꦧꦚ꧀ꦗꦸꦂꦫꦼꦕꦫꦶꦪꦺꦴꦱ꧀ꦩꦸꦲꦶꦏꦸ꧈ꦝꦺꦴꦏ꧀ꦠꦼꦂ꧉

꧋ꦱꦭꦗꦼꦁꦔꦶꦥꦸꦤ꧀ꦭꦶꦩꦿꦃꦏꦼꦩꦮꦺꦴꦤ꧀꧈ꦏꦸꦭꦚꦺꦴꦧꦶꦲꦔꦽꦩ꧀ꦧꦒ꧀ꦒꦶꦧꦺꦴꦁꦱ Abati ꦱꦸꦥꦢꦺꦴꦱ꧀ꦥꦸꦫꦸꦤ꧀ꦤꦔꦼꦩ꧀ꦥꦭ꧀ꦭꦏꦼꦤ꧀ꦥꦿꦗꦸꦫꦶꦠ꧀ꦏꦁꦒꦼꦩꦼꦫꦁꦔꦶꦩꦼꦁꦱꦃꦲꦶꦥꦸꦤ꧀꧈ꦱꦒꦼꦢ꧀ꦢꦲꦤꦸꦭꦸꦁꦔꦶꦲꦤꦏ꧀ꦏꦸꦭꦲꦶꦁꦏꦁꦢꦢꦺꦴꦱ꧀ꦉꦚ꧀ꦕꦁꦠꦸꦩ꧀ꦧꦱ꧀ꦱꦤ꧀ꦮꦲꦸ꧉ꦤꦔꦶꦁꦠꦶꦠꦶꦪꦁꦮꦲꦸꦱꦢꦪꦱꦩꦶꦲꦁꦒꦼꦒꦸꦗꦼꦁꦝꦠꦼꦁꦏꦸꦭ꧉ꦮꦸꦱꦤꦏꦸꦭꦱꦸꦩꦼꦉꦥ꧀꧈ꦧꦶꦭꦶꦃꦤꦩꦸꦁꦮꦺꦴꦤ꧀ꦠꦼꦤ꧀ꦱꦠꦸꦁꦒꦭ꧀ꦲꦶꦁꦏꦁꦥꦸꦫꦸꦤ꧀ꦲꦩꦤꦃꦝꦠꦼꦁꦉꦩ꧀ꦧꦒ꧀ꦏꦸꦭꦮꦲꦸ꧈ꦲꦶꦁꦒꦶꦃꦥꦸꦤꦶꦏꦫꦠꦸꦤꦶꦥꦸꦤ꧀꧈ꦮꦤꦶꦠ꧈ꦲꦶꦁꦏꦁꦗꦸꦗꦸꦭꦸꦏ꧀ Walda Nagasta ꦲꦸꦠꦮꦶꦠꦸꦫꦸꦤ꧀ꦤꦶꦁꦫꦗꦫꦗ꧈ꦱꦂꦠꦲꦶꦁꦏꦁꦲꦸꦒꦶꦲꦗꦸꦗꦸꦭꦸꦏ꧀ Takla Warda ꦲꦸꦠꦮꦶꦏꦸꦚ꧀ꦕꦸꦥ꧀ꦥꦶꦁꦱꦼꦏꦂꦫꦸꦱ꧀꧈ꦢꦺꦤꦺꦲꦱ꧀ꦩꦤꦶꦥꦸꦤ꧀ꦥꦶꦪꦩ꧀ꦧꦏ꧀ Macqueda꧉

꧋ꦠꦸꦮꦤ꧀ꦥꦿꦺꦴꦥꦼꦱꦺꦴꦂ꧇ꦥꦫꦫꦗꦥꦸꦠꦿꦶꦲꦶꦁꦯꦼꦧꦲꦶꦁꦏꦁꦩꦶꦱꦸꦮꦸꦂꦲꦶꦪꦲꦤꦏꦁꦲꦱ꧀ꦩꦤꦼꦏꦪꦩꦁꦏꦺꦴꦤꦺꦴ꧈ꦲꦤꦩꦤꦺꦃꦏꦁꦲꦱ꧀ꦩꦤꦼ Balkis꧉

꧋ꦏꦸꦭꦲꦔ꧀ꦭꦗꦼꦁꦔꦏꦼꦤ꧀ꦕꦫꦶꦪꦺꦴꦱ꧀ꦏꦸꦭ꧇ꦲꦶꦁꦱꦫꦺꦃꦤꦼꦥꦿꦤꦠꦤ꧀ꦲꦶꦁꦤꦒꦫꦶ Mur ꦮꦲꦸꦏꦭꦩ꧀ꦥꦃꦲꦏꦼꦤ꧀ꦏꦼꦚ꧀ꦕꦼꦁꦱꦔꦼꦠ꧀꧈ꦏꦸꦭꦧꦺꦴꦠꦼꦤ꧀ꦏꦼꦔꦶꦁꦱꦺꦴꦮꦤ꧀ꦲꦶꦁꦱꦁꦫꦗꦥꦸꦠꦿꦶꦲꦔꦽꦩ꧀ꦧꦒ꧀ꦥꦿꦏꦮꦶꦱ꧀ꦲꦶꦁꦏꦁꦏꦸꦭꦥꦶꦏꦗꦼꦁꦔꦏꦼꦤ꧀ꦮꦲꦸ꧉ꦱꦒꦼꦢ꧀ꦢꦶꦥꦸꦤ꧀ꦏꦭꦩ꧀ꦥꦃꦲꦤ꧀ꦤꦩꦸꦁꦱꦫꦤꦲꦥꦶꦲꦥꦶꦱꦺꦴꦮꦤ꧀ꦱꦁꦥꦸꦠꦿꦶꦩꦂꦒꦶꦤꦤ꧀ꦝꦁꦒꦼꦫꦃ꧉ꦩꦶꦠꦸꦫꦸꦠ꧀ꦥꦔꦤ꧀ꦢꦶꦏꦤꦶꦥꦸꦤ꧀ꦱꦁꦫꦗꦥꦸꦠꦿꦶ꧈ꦧꦿꦲꦭꦲꦶꦁꦏꦁꦱꦶꦤꦼꦩ꧀ꦧꦃꦱꦼꦩ꧀ꦧꦃꦢꦼꦤꦶꦁꦧꦺꦴꦁꦱ Fung ꦥꦸꦤꦶꦏꦮꦸꦗꦸꦢ꧀  Sphinx(*) ꦲꦒꦼꦁꦱꦔꦼꦠ꧀꧉ꦲꦶꦁꦏꦁꦩꦏꦠꦼꦤ꧀ꦥꦸꦤꦶꦏꦱꦏꦶꦁꦥꦔꦶꦤ꧀ꦠꦼꦤ꧀ꦏꦸꦭꦥꦶꦪꦩ꧀ꦧꦏ꧀꧈ꦩꦶꦠꦸꦫꦸꦠ꧀ꦱꦏꦶꦁꦏꦠꦿꦁꦔꦤ꧀ꦤꦶꦥꦸꦤ꧀ꦫꦗꦥꦸꦠꦿꦶꦮꦲꦸ꧈ꦲꦮꦶꦠ꧀ꦏꦸꦭꦥꦶꦪꦩ꧀ꦧꦏ꧀ꦢꦺꦫꦺꦁꦤꦠꦼꦱꦸꦩꦼꦉꦥ꧀ꦮꦸꦗꦸꦢ꧀ꦢꦶꦁꦧꦿꦲꦭꦮꦲꦸ꧉

꧋ꦱꦉꦁꦠꦸꦮꦤ꧀ꦥꦿꦺꦴꦥꦼꦱꦺꦴꦂꦩꦶꦉꦁꦮꦶꦕꦤ꧀ꦠꦼꦤ꧀ꦏꦸꦭꦲꦶꦁꦏꦁꦩꦏꦠꦼꦤ꧀ꦥꦸꦤꦶꦏ꧈ꦤꦸꦤ꧀ꦠꦼꦤ꧀ꦩꦼꦚꦠ꧀ꦱꦏꦶꦁꦥꦭꦶꦁꦒꦶꦃꦲꦤ꧀ꦤꦶꦥꦸꦤ꧀ꦱꦂꦮꦶꦮꦶꦕꦤ꧀ꦠꦼꦤ꧀ꦱꦼꦩꦸꦒꦸꦩꦸꦤ꧀꧇ꦏꦥꦿꦶꦪꦼꦥꦔꦤ꧀ꦢꦶꦏꦩꦸꦲꦶꦏꦸ꧈ꦝꦺꦴꦏ꧀ꦠꦼꦂ꧈ꦲꦶꦁꦄꦦꦿꦶꦏꦃꦠꦼꦔꦃꦏꦁꦱꦶꦱꦶꦃꦭꦺꦴꦂꦲꦤ Sphinx? ꦤꦔꦶꦁꦧꦶꦱꦲꦸꦒꦲꦤ꧈ꦗꦭꦂꦫꦤ꧀ꦩꦶꦠꦸꦫꦸꦠ꧀ꦲꦸꦗꦂꦫꦶꦁꦕꦫꦶꦠ꧈ꦫꦗꦫꦗꦲꦶꦁꦩꦼꦱꦶꦂꦏꦁꦮꦶꦮꦶꦠ꧀ꦠꦤ꧀꧈ꦲꦤꦏꦁꦠꦼꦥꦸꦁꦭꦤ꧀ꦧꦁꦱꦧꦁꦱꦲꦶꦁꦄꦦꦿꦶꦏꦃꦠꦼꦔꦃꦲꦶꦏꦸ꧉ꦩꦭꦃꦲꦤꦏꦁꦕꦫꦶꦠꦥꦫꦫꦗꦩꦲꦸꦲꦤꦏꦁꦤꦼꦝꦏ꧀ꦏꦶꦠꦤꦃꦄꦦꦿꦶꦏꦃꦠꦼꦔꦃꦲꦶꦏꦸ꧉ꦲꦺꦤ꧀ꦝꦱ꧀ꦱꦼꦩꦼꦱ꧀ꦛꦶꦤꦼꦏꦪꦲꦼꦤ꧀ꦝꦱ꧀ꦱꦶꦁꦮꦼꦝꦸꦱ꧀ꦭꦤꦁ꧈ꦝꦺꦴꦏ꧀ꦠꦼꦂ꧉

꧋ꦏꦸꦭꦲꦔ꧀ꦭꦗꦼꦁꦔꦏꦼꦤ꧀ꦲꦁꦒꦺꦤ꧀ꦏꦸꦭꦕꦫꦶꦪꦺꦴꦱ꧀꧇ ꦱꦁꦫꦗꦥꦸꦠꦿꦶꦲꦸꦒꦶꦔꦤ꧀ꦢꦶꦏ꧈ꦧꦶꦭꦶꦃꦥꦚ꧀ꦗꦼꦤꦼꦁꦔꦤ꧀ꦤꦶꦥꦸꦤ꧀ꦥꦶꦠꦢꦺꦴꦱ꧀꧈ꦩꦤꦮꦶꦧꦿꦲꦭꦲꦶꦁꦏꦁꦲꦼꦤ꧀ꦝꦱ꧀ꦱꦶꦥꦸꦤ꧀ꦏꦢꦺꦴꦱ꧀ꦲꦼꦤ꧀ꦝꦱ꧀ꦱꦶꦁꦱꦶꦔꦥꦸꦤꦶꦏ꧈ꦧꦺꦴꦠꦼꦤ꧀ꦏꦢꦺꦴꦱ꧀ꦲꦼꦤ꧀ꦝꦱ꧀ꦱꦶꦁꦩꦼꦤ꧀ꦢꦗꦊꦂ꧈ꦱꦲꦏꦮꦱ꧀ꦠꦤ꧀ꦤꦤ꧀ Harmac꧈ꦏꦫꦶꦱꦏ꧀ꦧꦺꦴꦁꦱ Fung ꦲꦶꦁꦏꦁꦧꦝꦼꦱꦩꦶꦭꦸꦩꦗꦼꦁꦤꦶꦭꦂꦤꦒꦫꦶꦤꦶꦥꦸꦤ꧀꧈ꦲꦚꦧꦿꦁꦭꦺꦥꦺꦤ꧀ꦲꦶꦁꦏꦁꦩꦶꦭꦶꦩꦔꦶꦢꦸꦭ꧀꧉

꧋ꦠꦸꦮꦤ꧀ Higgs ꦚꦼꦭꦤ꧀ꦤꦶꦉꦩ꧀ꦧꦒ꧀꧇ Harmac! ꦩꦁꦏꦺꦴꦤꦺꦴꦲꦸꦒꦗꦼꦤꦼꦁꦔꦼꦱꦭꦃꦱꦮꦶꦗꦶꦤꦶꦁ Sphinx-Harmachis꧈ꦠꦼꦒꦼꦱ꧀ꦱꦼꦄꦭ꧀ꦭꦃꦲꦶꦁꦱꦸꦂꦪ꧉

꧋ꦏꦸꦭꦤꦸꦤ꧀ꦠꦼꦤ꧀ꦥꦶꦠꦏꦺꦤ꧀ꦝꦠꦼꦁꦱꦁꦫꦗꦥꦸꦠꦿꦶ꧈ꦥꦸꦤꦥꦲꦧꦺꦴꦁꦱꦄꦧꦠꦶꦧꦺꦴꦠꦼꦤ꧀ꦥꦸꦫꦸꦤ꧀ꦲꦔꦿꦶꦱꦏ꧀ꦧꦿꦲꦭꦮꦲꦸ꧉ꦱꦁꦫꦗꦥꦸꦠꦿꦶꦒꦸꦩꦸꦗꦼꦁꦱꦂꦠꦔꦤ꧀ꦢꦶꦏꦧꦶꦭꦶꦃꦧꦺꦴꦠꦼꦤ꧀ꦧꦝꦼꦱꦒꦼꦢ꧀ꦏꦭꦩ꧀ꦥꦃꦲꦤ꧀꧈ꦲꦮꦶꦠ꧀ꦧꦿꦲꦭꦮꦲꦸꦲꦮꦸꦗꦸꦢ꧀ꦱꦼꦭꦲꦒꦼꦁꦏꦢꦺꦴꦱ꧀ꦉꦢꦶꦲꦤꦏ꧀ꦏꦤ꧀꧉ꦏꦥꦶꦁꦏꦭꦶꦃꦲꦶꦥꦸꦤ꧀ꦧꦶꦭꦶꦃꦱꦩ꧀ꦥꦸꦤ꧀ꦭꦩꦶꦧꦺꦴꦁꦱ Abati ꦧꦺꦴꦠꦼꦤ꧀ꦒꦝꦃꦏꦮꦤ꧀ꦠꦼꦂꦫꦤ꧀ꦱꦂꦠꦱꦩꦶꦢꦢꦺꦴꦱ꧀ꦗꦶꦫꦶꦃꦱꦢꦪ꧈ꦱꦂꦠꦱꦩ꧀ꦥꦸꦤ꧀ꦱꦩꦶꦤꦫꦶꦩꦃꦩꦁꦒꦺꦤ꧀ꦲꦶꦁꦤꦒꦫꦶꦲꦶꦁꦏꦁꦲꦼꦭꦺꦴꦃꦱꦶꦠꦶꦤꦶꦥꦸꦤ꧀ꦱꦂꦠꦏꦶꦤꦸꦧꦼꦁꦲꦶꦁꦥꦉꦢꦺꦤ꧀ꦲꦶꦁꦏꦁꦱꦤ꧀ꦠꦺꦴꦱꦥꦸꦤꦶꦏ꧉ꦲꦶꦁꦏꦁꦏꦥꦼꦂꦭꦺꦴꦏ꧀ꦲꦏꦼꦤ꧀ꦤꦩꦸꦁꦱꦒꦼꦢ꧀ꦢꦥꦶꦏꦤ꧀ꦠꦸꦏ꧀ꦱꦼꦱꦼꦧꦸꦠ꧀ꦠꦤ꧀ꦲꦶꦁꦏꦁꦱꦲꦼꦱꦲꦏꦲꦸꦂꦩꦠꦤ꧀꧈ꦔꦤ꧀ꦠꦺꦴꦱ꧀ꦢꦸꦩꦸꦒꦶꦲꦶꦁꦩꦁꦱꦲꦤꦼꦩꦃꦲꦶꦕꦶꦭꦏ꧉

(*)Sphinx ꦥꦸꦤꦶꦏꦉꦕꦱꦶꦔꦱꦶꦫꦃꦩꦤꦸꦱ꧈ꦮꦺꦴꦤ꧀ꦠꦼꦤ꧀ꦤꦶꦥꦸꦤ꧀ꦲꦶꦁꦠꦤꦃꦩꦼꦯꦶꦂ꧉

(ꦧꦝꦼꦏꦱꦩ꧀ꦧꦼꦠ꧀ꦠꦤ꧀)










[image: ]

[image: ]

Dijupuk saka "https://jv.wikisource.org/w/index.php?title=Kaca:Kajawen_01_1928-01-04.pdf/20&oldid=35112"


					Kategori: 	Kajawen 1928-01
	Titiwaca




				

			
			
		

		
			

		 Kaca iki binesut pungkasan nalika 10 Sèptèmber 2023, pukul 15.04.
	Tèks iki cumepak kanthi Lisènsi Atribusi-DumSaèmper Creative Commons; paugeran tambahan bokmanawa uga lumaku. Wacaa Paugeran Panganggo kanggo rerincèné.



		Niti privasi
	Bab Wikisumber
	Sélakan
	Kodhe Ètik
	Juru pangembang
	Setatistik
	Pranyatan kuki
	Praèn punsèl



		[image: Wikimedia Foundation]
	[image: Powered by MediaWiki]





		

	
 

 

		
		

Gulingkan lebar konten terbatas







